Health

Kesyon Moun Poze Souvan Konsénan Lawoujol

Kisa lawoujol ye?

Lawoujol se yon maladi viral ki kontajye anpil epi ki lakoz lafyév ak yon grateél.
Kimoun ki gen lawoujol?

Nenpot moun ki pa vaksinen kapab gen lawoujol nan nenpot laj.

Kijan lawoujol simaye?

Lawoujol simaye nan kontak avek yon moun ki enfekte, I&é moun ki enfekte a touse ak etenye. Viris la
rete nan nen ak flem goj moun ki enfekte a. Lé moun sa a eteénye oswa touse, goutlét yo simaye nan lé a.
Flem ki enfekte a kapab antre nan nen oswa goj ot moun lé yo respire oswa lé yo mete dwét yo nan
bouch yo oswa nan nen yo apre yo manyen yon sifas ki enfekte. Viris la ap rete aktif ak kontajye sou sifas
ki enfekte a pandan apepre dezedtan.

Maladi a kontajye anpil. Si youn moun genyen li, 90% moun ki pran kontak sere avek moun sa a ap vin
enfekte tou.

Ki sentom ki genyen nan lawoujol?

Premye sentom lawoujol gen ladan lafyév (ki kapab rive jiska 103 a 105 degre Farennayt), tous, nen k ap
koule, ak wouj, zye ki gen dlo. De (2) nan twa (3) jou apre, ti tach blan ki rele tach Koplik ka parét sou
jansiv ak andedan jou moun nan, menmesi yo vizib raman. Twa (3) a senk (5) jou apre sentdm yo
komanse, yon gratel tach wouj ap parét nan figi moun nan epi | ap simaye sou tout ko moun nan.

Nan konbyen tan sentom yo parét?

Anjeneral, sentom yo parét 10-12 jou apre ou ekspoze nan yon moun ki enfekte; sentom yo ka komanse
apati 7 jou oswa nan apeprée 21 jou apre ou ekspoze a.

Kilé yon moun ki gen lawoujol kapab simaye li ba lot moun?
Yon moun kapab simaye lawoujol ant kat (4) jou anvan ak kat (4) jou apre gratel la parét sou li.
Eske si yon moun te gen enfeksyon sa ap fé li iminize?

Wi. Enfeksyon an fé yon moun iminize pou rées lavi li.

Eske gen yon vaksen pou anpeche moun pran lawoujol?

Wi. Yo bay vaksen kont lawoujol nan oswa apre premye anivese nesans yon timoun. Vaksen an melanje
avek vaksen kont malmouton ak ribeyol an yon vaksen ki rele MMR (lawoujol-malmouton-ribeyol). Yon
dezyém doz MMR rekdmande anvan timoun yo antre nan lekol Ié yo gen laj 4 a 6 ane. Nenpot moun ki te
pran de (2) doz valab vaksen ki gen lawoujol konsidere kom yon moun ki iminize epi ki pwoteje pou pa pran
lawoujol. Pou jwenn enfomasyon sou kote oumenm oswa pitit ou kapab pran vaksen an, tanpri rele 311.

Ki tretman ki genyen pou lawoujol?
Pa gen medikaman espesyal pou trete viris lawoujol. Yo ka bay tretman an pou sentom lawoujol.
Eske lawoujol kapab lakoz lot pwoblém sante?

Apepre yon tye ka lawoujol yo rapote gen omwen yon konplikasyon. Kek nan pwobleém sante lawoujol lakoz
yo se kapab dyare, enfeksyon nan zorey, nemoni, malkadi ak enfeksyon sevo a ak sistém ne a. Nan kek ka,
lawoujol kapab lakoz lanmo. Sou fanm ansent yo, lawoujol kapab lakoz foskouch ak akouchman anvan lé.
Lawoujol pi grav sou tibebe, fanm ansent, moun ki gen sistém defans yo ki féeb ak moun ki gen laj 20 tan
oswa plis.

Kijan lawoujol kapab evite?

Pi bon fason pou evite lawoujol se avek vaksinasyon. Tout moun ki te fét apre 1lye janvye 1957, ki pa t pran
de (2) doz vaksen ki gen yon lawoujol oswa ki pa fé yon tés san ki pwouve li deja iminize pou lawoujol, ta
dwe pran de (2) doz vaksen MMR (melanj vaksen lawoujol, malmouton, ribeyol). Tout timoun ki enskri nan
lekol pre-matenéel ak nan pwogram gadri gen obligasyon pou pran yon doz vaksen kont lawoujol. Timoun ki
enskri nan lekol ak etidyan koléj/inivésite dwe pran de (2) doz vaksen kont lawoujol. Travayé swen sante yo
gen obligasyon pou pran de (2) doz yon vaksen ki gen lawoujol oswa pou yo fe yon tés san ki montre yo
iminize.

Eske vaksen MMR (lawoujol, malmouton ak ribeyol) efikas?

Plis pase 95% moun ki pran yon sel doz vaksen MMR (vaksen pou lawoujol, malmouton ak ribeyol) ap
iminize kont touletwa viris yo. Yon dezyém doz vaksen bay iminite kont préske tout moun ki pa t reponn
nan premye doz la.

Eske vaksen kont lawoujol pwoteje?

Pifdo moun ki pran vaksen MMR pa gen okenn efe segonde. Kek moun gen efé segonde modere tankou
lafyev, gratel modere oswa glann ki anfle nan jou yo oswa nan kou yo. Pwoblém ki pi grav yo ra anpil. Pou
jwenn plis enfomasyon sou vaksen MMR, ale nan Kowalisyon Aksyon pou Iminizasyon (Immunization Action
Coalition): Ou kapab jwenn bilten enfomasyon sou vaksen an nan sitweb

http://www.immunize.org/vis/vis_ mmr.asp.

Pou jwenn plis enfomasyon sou kote pitit ou kapab pran vaksen an, rele nimewo 311.
Ki kote mwen kapab jwenn plis enfomasyon sou lawoujol oswa sou vaksen MMR?

Ale nan resous sa yo sou entenet:
Lawoujol (Immunization Action Coalition): http://www.vaccineinformation.org/measles/
Apési sou Lawoujol (Centers for Disease Control): http://www.cdc.gov/measles/

